
144. Wilkoer. Is dem vorigen gelick.

145. Priv. Wat de radt settet mit wilkoer de
gemeinheit, dat mach de volgende radt ane der ersten
willen nicht weder affsetten.

146. Priv. De radt schal bewaren und dar einen
brocke up setten, dat de becker brot grot genoch to
kope backen, unde de fleishhawer unstrefflich gutt
fleisch ane feel versellen, und rechte wichte, und alle
ander whar mit rechter mathe moge verkofft werden.
Ist idt unrecht und brocke davon felt, des horet de
3. tell dem richter und 2 deil der stadt.

147. Arbit, Welcker becker sin brot to klein
becket mus die stadt bettern mit 3 schill.

148. Arbitr. Welcker fleischer ungevt fleisch to
den hallen bringt, moth de stadt bettern mit 3 schill.

149. Arhit. Welcker winman unrechte mate
gifit, mus die stadt bettern mit 3 schill.

150. Arbit. Wer unrechte beermate gibt, schal
der stadt 18 penni geben.

151. We einen unrechten scheppel eder unrecht
lodt eder pundt ete. (Hie is ein blat uthe und etliche
artikel mangeln, doch blive ick bi der ordentlichen tael.)

152. Priv. Nimandt schal seck neren one gilde
und ane verloff der gildebroder und meister.

153. Priv. Wan de gildebroder einen to einen
meister kesen, den schal de richter bestedegen ane weder-
spracke, den se ock entseden mogen, wan se willen.

154. Jowelck gildemester schal alle jar wan he
gekoren ist schweren vor dem rade, sener gilde recht
vorthostan und dem rade bitostande. De gilden moget
kore unter seck kesen, de ohn even komet: keset se
ouerst dat dem lande unde der stadt uneven kumpt,
duncket das dem rade, so mag ohn de radt dat ver-
beden, latet se den dat nicht, so sind se brockhaftig,

Y 145, Vergl. U. XVI 4. — § 162, Vergl. U. XVI 54

U. 11 55). — § 154 fjtimmt iiberein mit U. LXI 196 1. 197,

Gbenjo § 155 mit U, LXI 199, § 156 mit LXI 18 § 157 mit 200
§ 159 mit 202 u. 194 (U, II 55).

